
NR 08-22 BEA INUIN – Kilamik Tuhaqtitakhak 

NTI Quviaginngittaat Amialikamiut Maligaliuqtaat Nannutigut

(May 14, 2008 – Rankin Inlet, Nunavut)     Nunavut Tunngaviup Timingata Angiyuqqap Tuglingata Maniliqiyip Raymond Ningeocheak uqaqtuq uplumi quviaginngittait US Iqaluliqiyiit Umayuliqiyiita ihumaliurutaat titigarniaqhugit nannut ataanut Nunnugvalliayut Umayuit Maligaanut. Tuhaqtitauyuq uplumi Washington, D.C.-mi US Titigaqtianit Dirk Kempthrone. 

Ihumaliurutaat aanngiqtautauvaktuq nalliutimanginmat nanuit amigainniinnut kihimilluaq tunngavigiplugu hilap unnakpalliania qanurlu hiku taryumi mahaktilirnia aktumaniarmangat nannunut 45-ni ukiuni. Ningeocheak uqaqtuq ihumaliurutaat nakuunngittumik maniliurahuarnirmut aktumaniaqtuq Inungnut Amialikamiut nanuqhiutit angilgatjilimairmata nanuit amiinnik nunamingnut. Hamna ikikhilaarutiqpiarniaqtuq Amilaikamiunik nanuqhiuqpaktunik Nunavunmi. Nanuqhiuriniq Nunavunmi maniliurutauyuq $2.5 milianik ukiuq tamaat, $1.7 milian uvani aviktuqhimayumiittuni. 

“Amialikamiut timiqutait atulirait nanuit inmingnut pinahuaqhutik. Kamahuttianngittuik ihumaliurutaat maniliurnikkut aktumaniaqtuq Inungnut angunahuaqtinut nunalingnullu. Ninngautigiyara una ihumaliurut uplumi,” uqaqtuq Ningeocheak. 

Ningeocheak uqaqturlu Amialikamiut maligaliugaat maliguanngittuq amigainniinnut naunaiqtauhimayunik Inuit Qaujimayatuqanginit uvvalu nalunaqtuliriyinit. Nalunaqtuliriyit itquqniaqhimayut atauttimut nanuit Nunavunmi amigaitqiyauliqhutik itquhimingnit nalauttaqtauplutik 16,000 nanuit. Hamna 100%-mik amigaiqyumiyut 1970 atulihaaliqtillugit. Taimani itqurniaqtaugaluarmata 6,000-8,000-ngunahuriyauplutik. Ukua nalunaqtuliriyitkunit itqurniagaq atuqhugu, Kanataup Katimayigalaangita Qanurinniinnut Nunnguyuqiliqtuq Umayuit qangannuaq ihumaliuqtut titigarunaittugit nanuit nunnguyuqiliqtutut. 

“Inuit  munaqtiulluaqtut nannunik Nunavunmi. Taimanimit, Inuit kamagivagait nanuit kaffiuniillu naunaitkutauvut,” uqaqhuni Ningeocheak. 

Ningeocheak  uqaqtuq Inuit ilihimayut ikiklivallaaqqata avatimingni, takdunaqhitiniaqtut imaatut ikikliyumiqlutik, aannialaqilutik takunnaqhilutiglu inmingnik nirinahuaqpalirlutik. Ihuittumik aktumagaluaqtillugu ihumaliurutaat, Inuit huli havaqatiginiarait munaqtiqatiktik munarinahuarlugit piqarnaqtumik nanuriaktunik. 

